
D% OLGA ALONSO SUAREZ, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFIC O: Que a Xunta de Goberno Local, na sesion ordinaria do 30 de agosto
de 2018, adoptou o seguinte acordo:

6.- PROXECTO DE CONVENIO DE COLABORACION ENTRE O CONCELLO DE
VIGO E A AGRUPACION DE CENTROS DEPORTIVOS E CULTURAIS PARA O
DESENVOLVEMENTO DO PROGRAMA “VENTE CON NOS” 2018. EXPTE. 7419/335.
Visto o informe xuridico do 24/07/18 e o informe de fiscalizacién do 09/08/18, dase conta
do informe-proposta do 24/07/18, asinado pola xefa do Servizo de Festas, a concelleira-
delegada de Festas, e o concelleiro-delegado de Orzamentos e Facenda, que di o
seguinte:

A concelleira delegada da Area de Festas e Turismo resolveu en data 14 de xufio de 2018 que se
iniciase o expediente necesario para a redaccién dun convenio de colaboracion coa Agrupacion
de Centros deportivos e culturais do Concello de Vigo, para o desenvolvemento do programa
“Vente con Nos” para o ano 2018.

O programa “Vente con N6s” desenvolve un circuito de actuaciéons polos barrios e parroquias do
termo municipal de Vigo, no que participan vinte grupos de musica, danza e canto tradicionais
galegos e cinco grupos de teatro, todos eles pertencentes a entidades federadas a Agrupacién de
Centros deportivos e culturais.

O programa “Vente con Noés” foi creado e rexistrado pola Agrupacion de Centros deportivos e
culturais (entidade inscrita no Rexistro Municipal de Asociacions co numero 386-85). A
exclusividade do programa considérase acreditada no proxecto presentado pola antedita
asociacioén, asi como o seu interese publico e social.

O caracter cultural atépase entre as competencias atribuidas aos municipios nos artigos 25.2.m e
127 da Lei 7/1985, de 2 de abril, reguladora das bases do réxime local, e aos municipios galegos
no artigo 80.2.n da Lei de Galicia 5/1997, de 22 de xullo, de administracion local de Galicia.

O expediente de referencia ten por obxecto a aprobacién dunha concesién dunha subvencién polo
procedemento de réxime directo. Este convenio incorpora os contidos minimos esixidos para a
concesion destas subvencions polo artigo 26.2 da Lei de Galicia 9/2007, de 13 de xufo, de
subvencions de Galicia, e pola Base 38 de execucion do vixente orzamento do Concello de Vigo,
contidos que se estiman conformes ao interese publico que o convenio persegue.

O convenio do que se trata € un convenio de colaboracién dos que poden celebrar as
administracions publicas con persoas xuridicas privadas, co obxecto de satisfacer os intereses
publicos que tefien encomendados e que non se poden cualificar como un contrato administrativo
tipico na medida en que non se corresponden co obxecto dun contrato de servizos por conter
determinadas peculiaridades respecto das pretensions que deben realizar as entidades
conveniantes e especialmente a inexistencia dun prezo en sentido estrito, ao limitarse a achega
econdémica do Concello a compensar estritamente os gastos realizados polas entidades para a
realizacién das actividades.

O Concello de Vigo e a Agrupacién de Centros Deportivos e Culturais vefien asinando dende o
ano 2004 convenios similares de colaboraciéon coa finalidade de fomentar, difundir e apoiar a
danza, musica e canto tradicional entre toda a cidadania, especialmente nos distintos barrios do
termo municipal, acadando uns resultados moi satisfactorios para ambas as partes. Na lexislacion
vixente, concretamente no artigo 72 da Lei 7/1985, faise referencia & conveniencia da
participacién de entidades de caracter cultural, social e vecifial como colaboradores na
organizacion de diversos programas e acontecementos culturais, ofertados polas entidades locais
(cabalgata, entroido, etc).

Conforme ao disposto nos artigos 28.1 da Lei 38/2003, de 17 de novembro, xeral de subvencions
e 26.1 da Lei de Galicia 9/2007, o convenio sera instrumento adecuado para canalizar as
subvencions que, con caracter excepcional e por razéns de interese publico, social, econémico ou
humanitario, ou outras debidamente xustificadas que dificulten a sta convocatoria publica e se
outorguen directamente.

A presente axuda acdllese ao réxime excepcional de concesion directa, conforme ao artigo 22.2.a
da Lei 38/2003, atopandose a tal fin prevision nominativa a favor da Agrupacién de Centros
deportivos e culturais no vixente orzamento. O Concello de Vigo no seu vixente orzamento, na
aplicacién 3380.489.0010, prevé a concesion dunha subvencién directa de caracter nominativo, a
través do correspondente convenio, polo importe de 13.500,00 euros, a favor da Agrupaciéon de
Centros deportivos e culturais para coadxuvar aos gastos do desenvolvemento do programa
“Vente con Nos”.

O importe do programa “Vente con NoOs” ascende a 19.460,00 euros, sendo os gastos de
administracion e direccion técnica 5.000,00 euros e correspondendo 14.460,00 euros as corenta e
cinco actuaciéns de grupos de musica, danza e teatro. Achégase ao expediente o orzamento de
gastos e ingresos.

De conformidade co artigo 127.g da Lei 7/1985, correspondera a Xunta de Goberno local a
aprobacion do convenio e, con caracter previo, a aprobacion do gasto de conformidade co previsto
no artigo 31 da LG 9/2007. Asi mesmo, queda facultada a concelleira delegada da Area de Festas
e Turismo para asinar o citado convenio, ao amparo do Decreto de delegacién de competencias
da Alcaldia en virtude do decreto de 19 de xufio de 2015 e acordo da Xunta de Goberno de data
19 de xufio de 2015.

A vista do exposto, previo os informes xuridico e da Intervencion de fondos, coa conformidade da
concelleira da Area de Festas e Turismo e do concelleiro da Area de Orzamentos e Facenda, faise
a Xunta de Goberno local a seguinte

PROPOSTA:

1°.- Que se aprobe o texto do convenio, que se achega no expediente, entre o Concello de Vigo e
a Agrupacion de Centros deportivos e culturais do Concello de Vigo, CIF B-36.791.291, para o
desenvolvemento do programa “Vente con Nés” 2018.

2°.- Que se autorice un gasto por importe de 13.500,00 euros, en concepto do estipulado no
convenio, a favor da Agrupacion de Centros deportivos e culturais Concello de Vigo, con cargo a
aplicaciéon presupostaria 3380.489.0010 (Convenio Agrupacion de centros culturais — Vente con
Noés) do programa orzamentario de Festas para o vixente exercicio.

Acordo:
A Xunta de Goberno Local aproba a proposta contida no precedente informe.

PROPOSTA DE CONVENIO ENTRE O CONCELLO DE VIGO E A AGRUPACION DE CENTROS
DEPORTIVOS E CULTURAIS PARA A ORGANIZACION DO PROGRAMA “VENTE CON NOS” 2018.

Na Casa do Concello de Vigo, a de dous mil dezaoito.

REUNIDOS

Dunha parte, dona ANA LAURA IGLESIAS GONZALEZ, na sua calidade de CONCELLEIRA-
DELEGADA DA AREA DE FESTAS E TURISMO DO CONCELLO DE VIGO, na representacion legal
do mesmo, en virtude do decreto da Alcaldia de 19 de xufio de 2015 e acordo da Xunta de Goberno de
data 19 de xufio de 2015.

Doutra, don ROBERTO GIRALDEZ BARBEITOS con D.N.l. 76.911.826-X, como presidente da
Agrupacion de Centros deportivos e culturais do Concello de Vigo, C.I.F. G-36.791.291 e enderezo
social na rua Ecuador, n°® 34 local baixo Vigo, en representacién da mesma, segundo resulta da
documentacion que figura no expediente 6885/335.

Tendo, daquela, os comparecentes a capacidade legal necesaria para o outorgamento do presente
convenio

MANIFESTAN

I.- O programa “Vente con No6s” foi creado e rexistrado pola Agrupacion de Centros deportivos e culturais
do Concello de Vigo no ano 2001, co fin de desenvolver un circuito de actuaciéns polos barrios e
parroquias do termo municipal de Vigo. A exclusividade do programa considérase acreditada no proxecto
presentado pola antedita asociacion, asi como o seu interese publico e social.

Il.- O Concello de Vigo e a Agrupacion de Centros deportivos e culturais vefien asinando dende o ano
2004 convenios de colaboracion para desenvolver o programa “Vente con Nés” cuns resaltados
acadados moi satisfactorios para ambas as partes.

lll.- A Agrupacion de Centros deportivos e culturais ten entre os seus fins estatutarios

“Representar perante os organismos competentes, persoas fisicas ou xuridicas, tanto do eido da
cultura, o deporte e como de todas aquelas actividades de caracter ludico ou recreativo, os
intereses das entidades asociadas, que puidesen verse beneficiada ou, polo contrario prexudicadas
no desenvolvemento das suas actividades”;

“Xestionar e acadar dos organismos competentes as axudas necesarias para que cada entidade
leve a cabo os seus fins”;

“Propor a administraciéon a sua colaboracion mais extensa nos ambitos cultural, deportivo e
recreativo, podendo subscribir os acordos, convenios, etc. que fosen necesarios e sexan
considerados convenientes e beneficiosos para a Agrupacion.”

IV.- No ambito das suas competencias, o Concello ten entre os seus obxectivos a programacion de
actividades de dinamizacién sociocultural nos distintos barrios e parroquias da cidade, e en particular o
fomento e promocion da cultura tradicional galega nos barrios e parroquias da cidade.

V.- O caracter cultural atépase entre as competencias atribuidas aos municipios no artigo 25.2.m e 127
da Lei 7/1985, de 2 de abril, reguladora das bases do réxime local, e aos municipios galegos no artigo
80.2.n da Lei de Galicia 5/1997, de 22 de xullo, de administracién local de Galicia.

VI.- O artigo 72 da Lei 7/1985 fai referencia & conveniencia da participacion de entidades de caracter
sociocultural como colaboradores na organizacion de diversos programas e acontecementos culturais,
ofertados polas entidades locais.

VII.- Conforme o disposto nos artigos 28.1 da Lei 38/2003, de 17 de novembro, xeral de subvenciéns e
26.1 da Lei de Galicia 9/2007, de 13 de xufio, de subvenciéns de Galicia, o convenio sera o
instrumento adecuado para canalizar as subvencions previstas nominativamente nos orzamentos da
Administracion concedente que, con caracter excepcional e por razéns de interese publico, social,
econdémico ou humanitario, ou outras debidamente xustificadas que dificulten a sta convocatoria
publica se outorguen directamente.

VIII. O Concello de Vigo no seu vixente orzamento, na aplicacién presupostaria 3380.489.0010, prevé
nominativamente a concesién dunha subvencion por importe de 13.500,00 (trece mil cincocentos)
euros, a favor da Agrupacién de Centros deportivos e culturais para a organizacion do programa
“Vente con No6s”.

IX.- A Agrupacion de Centros deportivos e culturais do Concello de Vigo non esta incursa en
prohibicion para ser beneficiaria das subvencions obxecto da Lei de Galicia 9/2007, achase ao corrente
das suas obrigas tributarias e fronte a Seguridade Social e non ten débedas pendentes con este
Concello de Vigo, segundo resulta das declaracions responsables e certificacions que figuran no
expediente n°® 7419/335.

En base as precedentes consideracions e ao interese cultural que para a cidade de Vigo representa o
devandito programa da AGRUPACION DE CENTROS DEPORTIVOS E CULTURAIS, o CONCELLO e
a dita entidade convefien a sua colaboracién no ambito cultural e a concesién da referida subvencion
en base aos seguintes,

PACTOS

Primeiro.- A Agrupacién de Centros deportivos e culturais comprométese ao desenvolvemento dos
programas “Vente con N6s” e “Semana do Teatro afeccionado”, que acollen un ciclo de actuacions
de musica, canto e danza tradicionais € a Semana de Teatro Afeccionado, respectivamente, asumindo
as seguintes obrigas:

1°- Cumprir o programa obxecto deste convenio de acordo co proxecto que se achega ao
presente documento, no cal:

a) Participaran 20 grupos artisticos de musica e danza tradicional e 5 grupos de teatro,
pertencentes as entidades asociadas a Agrupaciéon que se indican no proxecto.

b) O numero total de actuacidons de musica e danza tradicional con cargo ao presente
convenio sera de 40 (corenta), duas actuacions por entidade. Estas actuaciéns distriblense
da seguinte forma:

- 10 actuacions para atender as solicitudes de asociaciéns ou entidades da cidade.
- 15 actuacions Dia Internacional da Danza.

- 15 actuacions de libre disposicion para actos organizados pola Concelleria de Festas e
Turismo do Concello de Vigo.

En canto & Semana de Teatro afeccionado, € de 5 (cinco) actuacions de teatro, unha
actuacion por entidade.

c) Establécense duas categorias para actuaciéns de musica e danza tradicional: Categoria
A (17 entidades, 320,00 euros por actuacion) e categoria B (3 entidades, 180,00 euros por
actuacion). O importe total dos grupos folcléricos ascende a 11.960,00 euros, sendo a

proposta da Agrupacién a seguinte:

CATEGORIA A: (640,00 euros por grupo, correspondente a duas actuaciéns)

Grupo de Baile “Andarela”
Grupo de Baile “Asubio”

Grupo de Baile “Atlantida de Matama”
Grupo de Baile: C.S.C.R de “Beade”
Grupo de Baile “C.C.R. Cabral”

Grupo de Baile “A.F. Corisco”

Grupo de Baile “CRAC de Coruxo - A Buxaina”
Grupo de Baile “Frores Novas

Grupo de Baile “Helios de Bembrive”
Grupo de Baile “Lembranzas Galegas”
Grupo de Baile: A.C. “O Coto”

Grupo de Baile: A.F. “Queixumes”

Grupo de Baile “Os ventos de Comesafa”
Grupo de Baile “Traspés”

Grupo de Baile “C.C.A.R. de Valladares”
Grupo de Baile “O Fiadeiro”.

Grupo de Baile “A. Monteira”

CATEGORIA B: (360,00 euros por grupo (correspondente a duas actuacions)

Grupo de Gaitas “CCA Rueiro de Coia”
Grupo de Gaitas “A.X. de Tempo Libre Vagalume”
Grupo de Gaitas “S.C. Pardavila”

Establécese un importe por actuacién dos grupos de teatro de 500,00 euros, sendo o
importe total dos grupos de teatro de 2.500,00 euros.

Grupo de Teatro “Tarantela Beade”

Grupo de Teatro “S.C.R. Atlantida de Matama”
Grupo Teatro Escoitade

Grupo Porta Aberta Teatro.

Grupo de Teatro “Rueiro”

d) Nestas cantidades enténdense incluidos todos os gastos que se deriven da actuacion dos
grupos (recursos humanos e materiais, transportes, cadeiras...).

e) O orzamento de gastos dos programas ascende a 19.460,00 euros, 14.460,00 euros
correspondentes as corenta actuacions de grupos e as cinco actuacions de teatro e 5.000,00
aos gastos de administracion e direccion técnica.

O Concello ten previsto unha achega de 13.500,00 euros co cargo & aplicacién
3380.489.0010 do seu vixente orzamento; e a Agrupacion de Centros Deportivos e Culturais
ten prevista unha achega de 5.960,00 euros, tal e como se recolle no orzamento de gastos e
ingresos incorporado a este expediente.

2°- Responsabilizarse fronte a calquera dano que se cause a terceiros con ocasion do
desenvolvemento das actuaciéns comprendidas no convenio, asumindo a contratacion da pdliza
de seguro de responsabilidade civil n® 032074292 con Allianz companfia de seguros y reaseguros
SA, que atenda calquera accidente ou incidencia que se poida producir en relacion ao
desenvolvemento das actividades; a ENTIDADE entrega ao CONCELLO copia da pdliza, que
consta no expediente.

3% Velar polo cumprimento dos horarios maximos de finalizacién de actividades e espectaculos
establecidos pola normativa de aplicacion. Asi mesmo, teran que cumprir co estipulado na Lei de
Ruidos de Galicia, asi como nas ordenanzas municipais e outra lexislacion ao respecto.

4° - Distribuir entre os grupos artisticos participantes, ou no seu caso as entidades vinculadas a
estes, as “certificacions de actuacions” que se inclien como “Anexo II” ao convenio, que teran
que ser formalizadas polas entidades receptoras das actuacions.

5°- Editar e distribuir o material gréafico divulgativo do programa. En todos os casos debera
aparecer o logotipo do Concello de Vigo como patrocinador das actividades.

6°- Verificar que as entidades beneficiarias receptoras das actuacions dispofien dos permisos e
autorizacions necesarios para a realizacion das mesmas.

En xeral cumprir coas obrigas consignadas para as beneficiarias das subvencions no artigo 11 da Lei

de Galicia 9/2007.

Segundo.- As entidades beneficiarias que soliciten a actuacién dunha agrupacién artistica deberan

asumir os seguintes compromisos:

a) Distribuir o material grafico divulgativo que se envie dende o Concello, se é o caso, e incluir o
logotipo do Concello de Vigo naquel material que edite a propia entidade.

b) Xestionar e aboar o importe correspondente dos dereitos de autor que se deriven da actuacion.

c) Formalizar a "Certificacion de actuacion”, conformada pola entidade receptora da actuacion,
indicando as posibles incidencias acontecidas no seu desenvolvemento e suxestions relativas a
mesma.

d) Comezar as actividades do programa a hora anunciada ao publico, comprobando con
antelacion suficiente o correcto funcionamento das instalacidons e equipamentos, e realizando as
correccions técnicas que resulten necesarias.

e) Presentar a actuacion facendo unha mencién ao historial da agrupacion artistica, repertorio a
executar e entidade/s que organizan, colaboran e patrocinan.

f) Obter todos os permisos e autorizaciéns necesarios para a realizaciéon das actuacions

g) Dispor dos seguros e coberturas de risco suficientes que garantan os posibles danos
ocasionados como consecuencia da actividade.

Terceiro.- O Concello de Vigo, pola sta parte, comprométese a:

1°- Programar as datas e lugares das actuacions, segundo os criterios estipulados na clausula
vixésimo segunda.

2°- Comunicarlle @ Agrupacién os lugares, datas e horas das actuaciéns autorizadas, cunha
antelacion minima de 15 dias naturais, e 5 dias naturais para aquelas outras actuacions en actos
oficiais.

Se a data estivese disporfiible e non comprometida con outra actuacion, o grupo quedara
automaticamente comprometido co Concello, entendéndose aceptada a actuacién. No caso
contrario, € no prazo de dous dias habiles a contar dende a recepcién da comunicacion,
procederase pola Agrupacion a notificar e acreditar, no seu caso, a non dispofiibilidade.

Toda actuacion que se realice sen a autorizacion previa do Concello non serd aboada con cargo
a este convenio.

3% Realizar a difusién aos medios de comunicacion da informacion acerca das actuacions
programadas.

4°- Velar para que as condicions das actuacions e espazos de execucion sexan as mais
apropiadas para a actividade a desenvolver, consensuando estas coas propias agrupacions
artisticas implicadas ou en todo caso coa Agrupacion.

5° Conceder directamente a Agrupacién de Centros deportivos e culturais Concello de Vigo,
unha subvencién por importe de 13.500,00 euros, co obxecto de coadxuvar ao desenvolvemento
do programa “Vente con N6s” 2018. Para edicions posteriores, as achegas do Concello de Vigo
subordinaranse a existencia de crédito que para cada exercicio autoricen os respectivos
orzamentos.

O Concello non asume ninguin compromiso distinto dos recollidos no presente convenio.

Cuarto.- Esta subvenciéon sera compatible con calquera outra subvencion ou axuda para a mesma
finalidade procedente de calquera outra administracion ou de entes publicos ou privados, nacionais, da
Union Europea ou de organismos internacionais.

A entidade beneficiaria debera comunicar ao CONCELLO a obtencion doutras subvenciéons, axudas
ingresos ou recursos que financien a actividade subvencionada. Esta comunicacion debera efectuarse
no momento en que se cofieza e, en todo caso, con anterioridade a xustificacion da aplicacion dada 6s
fondos recibidos.

En calquera caso, o importe total da subvencién ou subvencidns non podera superar o da actividade
subvencionada; caso no que se procedera na forma prevista no artigo 34 do RD 887/2006, de 21 de
xufo, polo que se aprobou o Regulamento da Lei Xeral de Subvencions.

Quinto.- O pagamento da cantidade recollida no pacto terceiro deste convenio efectuarase por
transferencia bancaria a conta corrente nimero ES27.2100.5912.4802.0002.1010, da entidade
bancaria La Caixa, da que é titular a entidade beneficiaria, tras a xustificacién das axudas.

Sexto.- Se o custe total da actividade subvencionada resultase ser menor que o contemplado para a
concesion da subvencion ou se reducisen na execucién da actividade subvencionada as actuacions ou
elementos previstos como integrantes da mesma, procedera a reducion da subvencion na mesma
proporcion.

A comunicacion destas circunstancias ao Concello debera efectuarse no momento en que se cofieza
e, en todo caso, con anterioridade a xustificacion da aplicacion dada aos fondos recibidos.

Sétimo.- A beneficiaria non podera subcontratar con terceiros a actividade subvencionada.

Oitavo.- A beneficiaria debe dar a adecuada publicidade ao financiamento municipal da actividade
subvencionada mediante a incorporacion do logotipo do Concello de Vigo e da imaxe corporativa do
evento en todos os soportes publicitarios que edite.

Décimo.- En cumprimento da obriga imposta polo artigo 14.2.a) da Lei 39/2015 do 1 de outubro, de
Procedemento Administrativo Comun das Administraciéns Publicas (LPAC) a AGRUPACION DE
CENTROS DEPORTIVOS E CULTURAIS, esta obrigada a relacionarse de forma electrénica coas
Administraciéns Publicas.

Para proceder a xustificacion do cumprimento da finalidade para a que se concedeu a subvencion e,
no seu caso, da aplicaciéon dos fondos recibidos, debera achegar a conta xustificativa a través da sede
electronica do Concello de Vigo, por calquera dos mecanismos de identificacién admitidos na sede
electrénica https://sede.vigo.org

A tenor do disposto no artigo. 81 do regulamento da L.X.S. establécese o emprego de medios
electronicos, informaticos e telematicos para o procedemento de xustificacién das subvenciéns, con
indicacion dos tramites que deberan ser cumprimentados por via electrénica, informatica ou telematica
e os medios electronicos e sistemas de comunicaciéon utilizables, que deberan axustarse as
especificacions que se establezan por Orde do Ministerio de Economia e Facenda (Orde
EHA/2261/2007, do 17 e xullo, pola que se regula o emprego de medios electrénicos, informaticos e
telematicos (EIT), resultando esixible a achega de facturas electrénicas e/ou copias dixitalizadas
compulsadas das facturas en papel.

No caso de que se achegue a documentacion de forma presencial, requirirase a sua subsanacion
mediante a sua presentacion electronica. A estes efectos, considérase como data de presentacion da
documentacién aquela na que tivese realizada a subsanacion.

A beneficiaria, debera xustificar antes do 1 de novembro de 2018, o cumprimento das condiciéns
impostas e a consecucion dos obxectivos previstos pola concesién da subvencion e, no seu caso, da
aplicacion dos fondos recibidos. A tal efecto, a conta xustificativa a render debera conter:

a) Memoria de actuacion xustificativa do cumprimento das condiciéns previstas no presente
convenio, con indicacién das actividades desenvolvidas dentro do programa, datos de
participacion e asistentes individualizados por evento e por coOmputo global, memoria de
prensa, rexistro fotografico e audiovisual e informe de incidencias.

b) Memoria econdémica xustificativa do custo das actividades realizadas, que incorporara:

* Balance econdémico con detalle dos gastos e ingresos finais e desviacions con
relacion ao orzamento inicial.

¢ Relacién numerada de todos e cada un dos documentos xustificativos que se
acheguen con especificacion da sua data de emision, provedor, obxecto facturado,
importe total do documento, data e forma de pagamento.

* Facturas electrénicas e/ou copias dixitalizadas compulsadas das facturas en papel.

* As facturas deberan recoller o nimero de CIF, a data, niumero de factura e o IVE.
Os documentos xustificativos haberan de estar datados no periodo obxecto deste
convenio. As facturas cumpriran os requisitos establecidos para sua expediciéon no
RD 1619/2012 de 30 de novembro polo que se regulan as obrigas de facturacion
ou as normas sobre a facturacion electronica equivalentes. Nestas facturas se
computara o gasto acreditado deducindo o IVE, salvo que se xustifique a exencion
do dito imposto. As facturas ou minutas por prestacién de servizos profesionais
deberan conter os mesmos elementos que os especificados para as facturas e,
tratandose de persoas fisicas, conteran a correspondente retencion fiscal.

* De existiren, relacion detallada de outros ingresos ou subvencions que financiaron
a actividade, acreditando o seu importe, procedencia e a aplicaciéon dos ditos
fondos as actividades subvencionadas.

Décimo primeiro.- No caso de que a ENTIDADE se opofa expresamente a que o CONCELLO comprobe se
aquela se atopa ao corrente nas suas obrigas fiscais e para coa seguridade social e non sexa debedora por
resolucion de procedencia de reintegro, a beneficiaria debera acreditar estas circunstancias antes de proceder

oy

Concello de Vigo

ao pagamento, o que podera realizar por medio dunha declaracion responsable, ao abeiro do artigo 31.7.e da
LG 9/2007. De non haber tal oposicion expresa, 0 CONCELLO recabara estes documentos de oficio, tal
como estabelece o artigo 28.2 da Lei 39/2015, de 1 de decembro, do procedemento administrativo comun
das administraciéns publicas.

Décimo segundo.- Seran gastos subvencionables os que de xeito indubitado respondan a natureza
da actividade subvencionada e se realicen no exercicio econdmico do convenio.

Décimo terceiro.- A realizaciéon da actividade subvencionada, o cumprimento da finalidade que
determinou a concesion da subvencion e a axeitada xustificacion da mesma, sera comprobada polo
Servizo de Festas do Concello de Vigo. O persoal técnico do Servizo de Festas emitira informe ao
respecto facendo constar, no seu caso, todas aquelas circunstancias que poidan resultar relevantes en
orden a considerar incumprida ou defectuosamente cumprida a actividade subvencionada.

Décimo cuarto.- A beneficiaria debera facilitar toda a informacion que lle sexa requirida pola Concelleria
de Festas e Turismo e pola Intervencién Xeral Municipal, Tribunal de Contas e Consello de Contas no
exercicio das suas funciéns de fiscalizacion e control do destino das subvencions.

Décimo quinto.- Procedera o reintegro das cantidades percibidas e a esixencia de xuros de demora
desde o pagamento da subvencion ata a data na que se acorde a procedencia do reintegro nos casos
do artigo 33 da LG 9/2007.

Cando o incumprimento da actividade subvencionada se traduza nunha diminucién significativa da
actividade subvencionada, traducible a termos econdmicos en funcién do proxecto presentado e o seu
presuposto, que non implique verdadeiro incumprimento do obxectivo da subvencién, procedera o
reintegro da subvencion na mesma proporcion. En todo caso procedera o reintegro do exceso da
subvencion sobre o custo da actividade subvencionada.

Décimo sexto.- A informaciéon sobre as actividades, especialmente en carteis e programas, estara
integramente en idioma galego, e tera que ser revisada polo Concello de Vigo. En toda a informacion
editada figurara o logotipo do Concello de Vigo, nas mesmas condicions e tamarios. O material editado
debera contar coa conformidade previa do Servizo de Festas do Concello de Vigo, e dispora dos
depositos legais que lle correspondan.

Décimo sétimo.- O mecanismo de seguimento da execucién deste convenio establécese en base as
memorias e informes que presente a entidade asinante e a presenza do persoal técnico do Servizo de
Festas nas propias actividades programadas.

Décimo oitavo.- O presente convenio tera vixencia anual ata o 31 de decembro de 2018 e non sera
prorrogabel.

Décimo noveno.- A concelleira delegada de Festas e Turismo queda facultada para resolver as
posibeis controversias derivadas da execucion e interpretacion deste convenio, asi como para tomar
iniciativas que contriblan ao seu cumprimento e desenvolvemento.

Vixésimo.- Canto as infraccidons e sancions en que poida incorrer a beneficiaria da subvencion a que se
refire este convenio e procedemento para a sla apreciacion e imposicion, estarase ao disposto no Titulo
IV da Lei de Galicia 9/2007 e no Real Decreto 1398/1993, de 4 de agosto, polo que se aprobou o
Regulamento do Procedemento para o exercicio da potestade sancionadora.

Vixésimo primeiro.- A beneficiaria esta informada de que os seus datos e os do seu representante
seran incorporados aos ficheiros municipais; de que a finalidade da sua recollida é a instrucion do
procedemento para a concesion da subvencion obxecto do presente convenio, a practica das
publicaciéns, comunicaciéns e notificacions de obrigado cumprimento, o seguimento e comprobacién da
actividade subvencionada e demais actuaciéns previstas na Lei de Galicia 9/2007 en orden a conclusion
do proceso subvencional, polo que a suia achega é obrigatoria.

Os ditos datos seran tratados e protexidos de acordo co previsto na Lei 39/2015, do 1 de outubro, do
procedemento administrativo comin das administracidons publicas e na Lei 15/1999, do 13 de decembro,
de proteccidon de datos de caracter persoal, sendo responsable do seu tratamento a Concelleria de
Festas. A beneficiaria podera exercer os dereitos de acceso, rectificacion, cancelacion e oposicion ante o
Servizo de Festas do Concello de Vigo.

Vixésimo segundo.- A actividade obxecto deste convenio esta destinada ao publico en xeral, e o
acceso a4 mesma sera publico e gratuito.

Vixésimo terceiro.- En cumprimento do estabelecido na resolucion de 10 de decembro de 2015, da
Intervencion Xeral da Administracion do Estado pola que se regula o proceso de rexistro e publicaciéon
de convocatorias de subvenciéns e axudas no Sistema Nacional de Publicidade de Subvencions, e en
aplicaciéon dos principios recollidos na Lei 19/2013, de 9 de decembro, de transparencia, acceso a
informacién publica e bo goberno, a Base de Datos Nacional de Subvenciéns operara como sistema
nacional de publicidade das subvenciéns. A tales efectos, e para garantir o dereito dos cidadans a
cofiecer todas as subvencidéns convocadas en cada momento e cara a contribuir aos principios de
publicidade e transparencia, a Intervencion Xeral da Administracion do Estado publicara na sua paxina
web as subvenciéns concedidas, segundo o estabelecido na Lei 38/2003 de 17 de novembro, xeral de
subvencions artigo 20.4 e 20.8.b.

Vixésimo cuarto.- A concesidon da subvencion obxecto do presente convenio rexerase pola Lei
38/2003 do 17 de novembro, xeral de subvencions e capitulo cuarto da Ley 39/2015, nos seus
preceptos basicos; a lexislacidon basica do estado en materia de réxime local; a Lei de Galicia 9/2007,
de 13 de xufo, de subvencidéns de Galicia; os preceptos non basicos da Lei 38/2003 e do RD
887/2006; polos pactos que se contefien neste convenio; Asi como a Lei 40/2015 de 1 de outubro, as
Bases de Execucion do vixente orzamento municipal e as restantes normas de dereito administrativo, e
no seu defecto, as normas de dereito privado.

E para que asi conste e produza os seus efectos, emito a presente certificacion coa
salvedade do artigo 206 do Regulamento de organizacién, funcionamento e réxime
xuridico das entidades locais, de orde do Excmo. Alcalde, en Vigo a data da sinatura
dixital.

JRB/me
V.e Pr.

O ALCALDE, )
Abel Caballero Alvarez.

